68 Concordia 
Job 25[:2], dicitur de Deo, Qui facit concordiam in sublimibus suis, ad ostendendum diuine potestatis. Quod potestas et terror sit apud eum. 
Concordia in sullimibus est causa concordie in inferioribus. Nam propter contrarietatem elementorum totus mundus destrueretur, nisi in sullimibus concordia seruaretur. Vnde, cito post facta est discordia in sullimibus creaturis, id est, in angelis, quia non concordabant cum Deo nec inter se. Dico post impedita est concordia in hominibus, facta est discordia inter Dauid et Saul et cito post inter domum vnius et domum alterius, 2 Reg. 3[:1]. 
¶ Item, contrarietas nubium in superioribus signum est turbonis maris et corporum inferiorum. Vnde et Apostolus, [1] Tim. 2[:1] uult oraciones fieri pro omnibus in sullimitate constitutis ut tranquillam uitam agamus, quasi dicens, ex hoc dependet tranquillitas nostra. 
Vnde, dicit Plinus Secundus, sicut in coruibus sic in imperio, grauissimus morbus est qui diffusus dicitur a capite. Legitur de quadam soldano quod cum moreretur vocauit ad se filios suos precipiens ut singuli portarent in manibus singulas virgas quas cum venirent iussit vniri et sic eas frangereant, set non potuerunt frangi. Iussit et eas separari, et sic singule fracte sunt. Sic, inquit, filii mei, si fueritis vniti per concordiam nullus vos franget. 
Vnde, dicit Philosophus in secundo Politici, non potest ciuitas permanere soluta concordia ciuium. Ad idem Augustinus, De civitate libro 3, quod racioni fecerunt edes Concordie ad forti. Tandem se contra hostes supponendo, quod si inter se concordarent exteros non timerent. /f.20va/

¶ Ad concordiam habendam laborauerunt omnes antiqui sapientes. Vnde, dicitur Eccli. 25[:2], in concordia fratrum maxime est beneplacitum Deo. Racio potest esse sicut bonos discordantes sub vno iugo non possunt fructuose arare. Ideo prohibitum fuit in lege Deut. 22[:10], arare in boue et asino, quia fortitudo bouis est in parte anteriori, set fortitudo asini est a posteriori. Racione cuius diuersitatis non concordarent in iugo. Deus uult suos vniri sub vno iugo fidei ut fructificent Joan. 15[:16-17]: Ego elegi uos, de mundo, vos ut
 eatis, et fructum afferatis, et subdit ibi, hec mando vobis diligatis inuicem, quasi dicens, non potestis fructificare nisi per dilectionem concordaueritis. 
Vnde, dicit Tullius, De officis, Concordia precipue parue res crescunt, discordia maxime dilabuntur. Et Gregorius, Super Ezechielem, liber 1, c. 8, Castitati seu abstinencie bonorum virorum diabolus non inuidet quia ipse talia facit, set caritati et concordie hominum ipse inuidet, quia hoc ipsi tenent in terris quod ipse amisit in celis. 
Ceterum Deus non potest esse amicus nisi vbi est concordia, secundum Chrisostomus, Super Mattheum. Dixit, nemo inter duos inimicos potest esse fidelis amicus amborum, quin si vni placeat alteri displicebit. Sic Deus non uult esse amicus discordium. Vnde, Gal. 5[:12]: Utinam et abscindantur qui uos conturbant. Imponunt aliis facta sua propria sicut fabulose narrat, AEsopus, De lupo bibente superius in riuulo quoniam imposuit agno bibenti inferius quod turbaret aquam suam. 
¶ Sic rex Achab ydolatria propter cuius peccata Deus subtraxerat pluuiam per 3 annos [3 Reg. 17:1]. Imposuit illud infortunium Elye prophete, [3] Reg. 18[:17]: Tune es ille, qui conturbas Israel? Et respondit: Non ego turbavi, sed tu, et domus tua, qui dereliquistis mandata Dei.
� ut ] add. diligatis inuicem, quai dicens F.128.








